
Na osnovu člana 18. Statuta Općine Maglaj (“Službene  novine Općine Maglaj, broj 8/07,3/08 I 6/08) i člana 102. Poslovnika o radu vijeća Općine ( “Službene  novine Općine Maglaj, broj: 1/09 I 1/¸13), a u vezi sa članom 29. i 72. Zakona o socijalnoj zaštiti, zaštiti civilnih žrtava rata i zaštite porodice sa djecom ( “Službene novine ZE-DO kantona”, broj: 13/07 i 13/11, 3/15 i 2/16 ) Općinsko vijeće općine Maglaj na sjednici održanoj dana _________godine., donijelo je 

O D L U K U 

o sprovodjenju socijalne zaštite i zaštite porodice sa djecom

na općini Maglaj

I – OPĆE ODREDBE

Član 1.

(Predmet Odluke)

1) Ovom Odlukom uredjuje se: korisnici prava iz socijalne zaštite i zaštite porodice sa djecom, prava, uslovi i postupak za ostvarivanje, korištenje i prestanak prava, finansiranje prava, nadležni organi za vodjenje postupka i druga pitanja od značaja za provodjenje prava iz socijalne zaštite i zaštite porodice sa djecom na području općine Maglaj ( u daljem tekstu: Općina).

2)  Ovom Odlukom uredjuju se odnosi iz stava 1. ovog člana za koje je Zakonom o socijalnoj zaštiti, zaštiti civilnih žrtava rata i zaštite porodice sa djecom ( u daljem tekstu: Zakon) odredjena obaveza sufinansiranja i finansiranja od strane Općine, te odnosi koje Općina uredjuje po osnovu prava na proširenje kruga korisnika i prava iz socijane zaštite u skladu sa svojim razvojnim planovima socijalne zaštite i finansijskim mogućnostima. 

II – SOCIJALNA ZAŠTITA

Član 2.

(Obezbjeđenje socijalne zaštite)

Socijalna zaštita se obezbjedjuje licima u stanju socijalne potrebe pod uslovima predviđenim Zakonom i odredbama ove Odluke.

1. KORISNICI PRAVA IZ SOCIJALNE ZAŠTITE

Član 3.

(Korisnici prava)

Korisnici prava iz socijalne zaštite su lica iz člana 11. Zakona i to: 

a) djeca bez roditeljskog staranja, 

b) odgojno zanemarena djeca,

c) odgojno zapuštena djeca,

d) djeca čiji je razvoj ometen porodičnim prilikama,

e) lica sa invaliditetom i  lica ometena u fizičkom ili psihičkom razvoju,

f) materijalno neosigurana i za rad nesposobna lica,

g) stara lica, bez porodičnog staranja, 

h) lica sa društveno negativnim ponašanjem,

i) lica ovisna o psihoaktivnim supstancama, 

j) lica i porodice u stanju socijalne potrebe, kojima je usljed posebnih okolnosti potreban odgovarajući oblik socijalne zaštite ,

k) lica koja su žrtve porodičnog  nasilja i nasilja u zajednici.

2. PRAVA IZ SOCIJALNE ZAŠTITE

Član 4.

(Prava iz socijalne zaštite)

1)Prava iz socijalne zaštite po Zakonu i ovoj Odluci su:

I OSNOVNA PRAVA 

1. novčana i druga materijalna pomoć;

2. osposobljavanje za život i rad;

3. smještaj u drugu porodicu;

4. smještaj u ustanove socijane zaštite;

5. usluge socijalnog i drugog stručnog rada;

6. kućna njega i pomoć u kući;

7. pomoć u dnevnom i cjelodnevnom zbrinjavanju;

8.vršenje starateljstva i nadzor.

9. smještaj u  hraniteljsku  porodiceu 
II DOPUNSKA PRAVA
 1. novčana pomoć za vantjelesnu oplodnju 

 2. poticaj natalitetu 

 3. stambeno zbrinjavanje soc. kategorija

 4. elementarne nužne životne potrebe

 5. pomoć za ugradnju doniranog građevinskog  materijal

 6. socijalna i zdravstvena zaštita ugroženih kategorja stanovništva

 7. novčana pomoć za prijevoz đaka ugroženih kategorija 

 8. pomoć kroz dodjelu prehrambeno-higijenskih paketa

 9. pomoć kroz osiguranje toplih obroka u Narodnoj kuhinji 

 10. naknada hraniteljskim porodicama 
2)Prava iz stava 1. ovog člana  ostvaruju se na način i pod uslovima regulisanim Zakonom, a ostala prava iz stava 1. ovog člana pod uslovim utvrdjenim ovom Odlukom kao i Kriterijima za ostvarivanje prava objavljenim u „Službenim novinama Općine Maglaj, te drugim Pravilima i Odlukama humanitarnih organizacija .
2.1. Novčana i druga materijalna pomoć

Član 5.

(Ostvarivanje pomoći)

Novčana i druga materijlana pomoć sastoji se od :

1. stalne novčane pomoći;

2. novčane naknade za pomoć i njegu od strane drugog lica;

3. druge materijalne pomoći;

4. subvencije troškova komunalnih usluga;

5. subvencije ishrane u gradskoj narodnoj u kuhinji;

6. subencije za socijalno-neprofitno stanovanje 

Stalna novčana pomoć 

Član 6.

(Stalna socijalna pomoć)

Pravo na stalnu osnovnu novčanu pomoć imaju lica i porodice iz člana 21. Zakona, pod uslovima i na način reglisan odredbama 22. do 29. Zakona i ovom Odlukom.

Novačana naknada za pomoć i njegu od strane drugog lica

Član 7.

(Pomoć i njega) 

Pravo na novčanu naknadu za pomoć i njegu od strane drugog lica ostvaruje se pod uslovima 

i na način regulisan odredbama članova 30. do 32. i člana 151. Zakona.

Druga materijalna pomoć

Član 8.

(Druga materijalna pomoć)

Pravo na drugu materijalnu pomoć, u smislu Zakona , Odluke, Pravila i Kriterija je privremena, jednokratna, druga novčana pomoć ili naturalno davanje materijalno neosiguranom licu ili porodici koja se nadje u stanju socijalne potrebe zbog:
1. Pretrpljene prisilne migracije;

2. repatrijacije;

3. smrt jednog ili više članova porodice;

4. liječenje;

5. odlaska i povratka sa liječenja;

6. otpuštanja sa izdržavanja kazne zatvora;

7. izvršavanja odgojne mjere;

8. elemntarne nepogode;

9. iznenadnog nesretnog slučaja u porodici i drugih okolnosti koje uzrokuju stanje socijalne potrebe.

10. plaćanje specijalističkih pregleda socijalno ugroženim kategorijama

11. i drugim oblicima pomoći lokalnom stanovništvu 

Član 9. 

(Ostvarivanje drugih prava)

Pravo na drugu materijalnu pomoć imaju lica i porodice iz člana 8.  Odluke ako ispunjavaju uslove iz člana 25. Zakona, kao i  Kriterija općine Maglaj kao i Pravila te Odluka humanitarnih organizacija  i ako nemaju članova porodice koji su po Zakonu obavezni da ih izdržavaju ili ako ih imaju da nisu u mogućnosti da izvršavaju svoje obaveze izdržavanja. 

Privremena pomoć

Član 10.

(Privremena pomoć)

1) Privremena pomoć može se dodijeliti ( za sanaciju, rekonstrukciju ili adaptaciju stambenog objekta, nabavku ortopedskog pomagala, nabavku lijekova, snošenje troškova dženaze/sahrane i drugo) licu ili domaćinstvu koje se nadje u stanju izuzetne socijalne potrebe,  koja se ne može zadovoljiti jednokratnom novčanom pomoći. 

2) Visina povremene novčane pomoći utvrdjuje se u iznosu od 100- 500 KM 
Jednokratna novčana pomoć

Član 11.

(Jednokratna pomoć)

1) Jednokratna novčana pomoć može se odobriti licu ili domaćinstvu u stanju socijalne potrebe uzrokovane okolnostima navedenim u članu 8. Odluke kao i Kriterija Općine Maglaj 

2) Jednokratna novčana pomoć može se odobriti u iznosu do 100-300 KM a istom licu se može odobriti najviše dva puta u toku kalendarske godine.

Materijalna pomoć u naturalnom obliku

Član 12.

(Naturalna pomoć)

1) Pravo na materijalnu pomoć u naturalnom obliku mogu ostvariti lica i porodice koje se nadju u stanju socijalne potrebe iz razloga navedenih u članu 8. ove Odluke.

2) Zavisno od mogućnosti Općine pravo na pomoć iz stava 1. ovog člana može se ostvariti neovisno od već ostvarenog prava na stalnu, povremenu ili jednokratnu novčanu pomoć, u koordinaciji sa Crvenim križem općine Maglaj i MDD Merhamet Regionalni odbor Maglaj. 

Subvencije troškova i komunalnih usluga

Član 13.

(Subvencije )

1) Pravo na subvencije troškova i komunalnih usluga ( u daljem tekstu: subvencije) je pravo na subvenciju troškova:

1. grijanja na čvrsto gorivo ( jednokratno) u iznosu do 300,00 KM  u sezoni grijanja;

2. vode i kanalizacije u iznosu od 50%  od mjesečnih računa za usluge vode i kanalizacije u toku jedne kalendarske godine, najviše dva puta godišnje .

2) Korištenje prava pod tačkom 1. ovog člana medjusobno  se isključuju.
Član 14. 

(Pravo na subvencije)

Pravo na subvenciju  može ostvariti:

1.  korisnika prava na stalnu novčanu pomoć;

2. domaćinstva koje su po osnovu rješenja Centra na smještaj i brigu u svojoj porodici primili dijete bez roditeljskog staranja,  hraniteljska porodica.

3. domaćinstva u kojim je jedan ili više članova lice sa 100% tjelesnog oštećenja i ostvaruje pravo na naknadu za njegu i pomoć drugog lica po federalnom Zakonu o osnovama socijane zaštite,zaštite civilnih žrtava rata i zaštite porodice sa djecom;

4. ostala domaćinstva u stanju socijalne potrebe;

Član 15.

(Ostvarivanje prava  druge subvencije)

1) Pravo na subvenciju imaju korisnici iz člana 14. ove Odluke pod uslovim utvrđenim Zakonom, Kriterijima Općine Maglaj, Odlukama i drugim Pravilima humanitarnih organizacija 

2) Za priznavanje prava na subvenciju , stambenom površinom se  smatra površina stana u Ugovoru o zakupu stana ili  iskazana u računima za naplatu komunalnih usluga .

Član 16. 

(Imovinski cenzus) 

Prihodima iz ove Odluke smatraju se prihodi po osnovu: 

1. Plaće i druga primanja iz radnog odnosa;

2. starosne, invalidske i porodične penzije;

3. obavlja poljoprivredne djelatnosti;

4. primanja po propisima iz boračko-invalidske zaštite i zaštite civilnih žrtava rata;

5. imovinskih prava;

6. autorskih prava;

7. obavljanja privrednih, uslužnih i drugih djelatnosti;

8. obavljanja dopunske djelatnosti.

Subvencije troškova ishrane u gradskoj narodnoj kuhinji

Član 17.

(Subvencije ishrane)

Pravo na subvenciju troškova ishrane u gradskoj narodnoj kuhinji, je pravo na subvenciju troškova ishrane u Gradskoj narodnoj kuhinji u iznosu planiranom u Budžeta općine Maglaj.

Subvencija troškova prevoza.

Član 18.

(Subvencije prijevoza)

Pravo na subvenciju troškova prevoza, je pravo na subvenciju troškova prevoza za odlazak i povratak iz škole đaka iz  socijalno ugroženih  porodica u skladu sa Kriterijima općine Maglaj. 
2.2. Kućna njega i pomoć u kući

Član 19.

(Kućna njega i pomoć)

Pravo na kućnu njegu i pomoć u kući imaju lica nesposobna za samostalan rad i privredjivanje, lice starije od 65 godina ( muškarci), odnosno 60 godina ( žene) i lica sa trajnim smetnjama u fizičkom i psihičkom razvoju, koje nije u stanju da se samo stara o sebi, pod uslovima predvidjenim članom 67. Zakona i ovom Odlukom.

Član 20.

(Pojam)

Kućna njega i pomoć u kući obuhvata:

1. održavanje lične higijene;

2. pripremanje hrane u stanu;

3. održavanje higijene stana;

4. nabavku namirnica, pomoć pri korištenju zdravstvene zaštite i slično.

Član 21.

(Uslovi)

Prvostepeni organ rješenjem o odredjivanju prava na kućnu njegu i pomoć u kući odredjuje vrstu i obim usluga kućne njege, a ugovorom izmedju korisnika, izvršioca usluga i prvostepenog organa se utvrdjuju uslovi pružanja usluga i naknada za izvršene usluge.

Član 22.

(Povjeravanje posla)

Pružanje usluga može se povjeriti fizičkom licu ili nevladinoj organizaciji ( u daljem tekstu: lice) koja ispunjava Zakonom propisane uslove.

Član 23.

(Prava licima koja pružaju usluge)

1) Lice koje pruža usluge kućne njege i pomoći ima pravo na naknadu.

2) Naknada iz stava 1. ovog člana, zavisno od vrste pruženih usluga i planiranih sredstava .

Član 24.

(Korisnik prava)

Korisnici socijalne pomoći i lice čija primanja u domaćinstvu ne prelaze iznos najniže penzije u Federaciji BiH, ne učestuju u snošenju dijela troškova na ime pružanja usluga kućne njege i pomoći  u kući.

Član 25.

(Učešća drugih lica)

Lice koje je ostvarilo pravo na usluge kućne njege i pomoći u kući i čiji prihodi prelaze iznos najniže penzije u Federaciji BiH, učestvuju u snošenju dijela troškova pružanju usluga kućne njege i pomoći u kući.

2.3. Hraniteljski dodatak

Član 26.

(Hraniteljstvo) 

1) Hranitelj koji je u skladu sa Zakonom, a na osnovu rješenja Centra na smještaj i brigu u svoju porodicu ( druga porodica ili srodnička porodica) primio dijete bez roditeljskog staranja ima, pod uslovima iz ove odluke, pravo na hraniteljski dodatak.

2) Hraniteljski dodatak je novčana pomoć hranitelju, čija je svrha osiguranje materijalnih i drugih uslova za pravilan razvoj djeteta smještenog u  hraniteljsku porodicu   a koji se ne mogu postići naknadom koja se isplaćuje po Zakonu.

3) Hraniteljske porodice mogu ostvariti pravo na naknadu iz Općine Maglaj u skladu sa odobrenim budžetskim sredstvima 

2.4. Pomoć u dnevnom i cjelodnevnom zbrinjavanju

Član 27. 

(Zbrinjavanja) 

1) Pravo na pomoć u dnevnom i cjelodnevnom zbrinjavanju, uključujući smještaj i ishranu korisnika, pod uslovima iz ove odluke, mogu imati sljedeći korisnici:

1. djeca čiji je razvoj ometen porodičnim prilikama i nadju se u skitnji,

2. djeca ometene u psihičkom ili fizičkom razvoju.

2) Pomoć u dnevnom zbrinjavanju korisnicima iz stava 1. tačka 1. ovog člana osigurava se u okviru redovnih aktivnosti Centra, a korisnicima iz tačke 2. u okviru projektnih aktivnosti nevladinog sektora i drugih ustanova, kao davalaca usluga.

2.5. Vršenje starateljstva i nadzor 

Član 28.

(Starateljstvo i nadzor)

Starateljstvo i nadzor vrši se u skladu sa odredbama Porodičnog zakona, Pravilnika o visini iznosa i načinu isplate mjesečne naknade za rad statatelja i osobe imenovane za vršenje dužnosti staratelja u organu starateljstva  ( “Sl. novine F BiH”, broj: 18/06), Pravilnika o visini i načinu isplate opravdanih troškova i mjesečne naknade osobi koja vrši nadzor nad ostvarivanjem roditeljskog staranja ( “Sl. novine F BiH”, broj) 18/06) i uslovima utvrdjenim ovom Odlukom.

Član 29.

(Sredstva za isplate) 

1) Sredstva za finansiranje isplata mjesečnih naknada za rad staratelja i osobe imenovane za vršenje dužnsti staratelja u organu starateljstva obezbjedjuju se u skladu sa propisom Kantona.

2) Naknada opravdanih troškova i mjesečne naknade osobi koja vrši nadzor nad ostvarivanjem roditeljskog staranja planiraju se u finansijskom planu Centra i obezbjedjuju se u budžetu Općine, u skladu sa Pravilnikom o visini i načinu isplate opravdanih troškova i mjesečnih naknade osobi koja vrši  nadzor nad ostvarivanjem roditeljskog staranja ( “Sl. novine FBiH”, broj. 18/06).

III – ZAŠTITA PORODICE SA DJECOM

1. PRAVA PORODICE SA DJECOM

Član 30.

(Pojam zaštite porodice)

Zaštita porodice sa djecom je osiguranje porodice kroz materijalna i druga davanja, radi pomaganja u podizanju, odgoju i zbrinjavanju djece, kao i njihovom osposobljavanju za samostalan život i rad, u najboljem interesu djeteta.

Član 31.

(Prava porodica)

1) Prava porodice sa djecom su:

1. dodatak na djecu;

2. naknada plaće ženi-majci u radnom odnosu, za vrijeme dok odsustvuje sa posla radi trudnoće, porodaja i njege djeteta;

3. novčana pomoć za vrijeme trudnoće i porodjaja žene-majke koja nije u radnom odnosu;

4. jednokratna pomoć za opremu novorodjenog djeteta;

5. pomoć u prehrani djeteta do 6 mjeseci i dodatna ishrana za majke-dojilje;

6. poseban psihosocijalni tretman bračnih partnera koji žele djecu i trudnica;

7. smještaj djece uz osiguranu ishranu u ustanovama predškolskog odgoja za ugrožene I samohrane roditelje
8. osiguranje jednog obroka u vrijeme nastave u školama osnovnog obrazovanja za djecu iz socijalno ugroženih porodica ;

9. Prihvatna stanica za maloljetna lica koja se nadju u skitnji.

2) Prava iz stava 1. tačka 1. do 5. ostvaruje se na način i pod uslovima utvrdjenim Zakonom, a ostala prava iz stava 1. tačka 6. do 9. ovog člana, pod uslovima utvrdjenim ovom Odlukom.

1.1. Poseban psihosocijalni tretman bračnih partnera koji žele djecu i trudnica

Član 32.

1) Pravo na poseban psihosocijalni tretman bračnih partnera koji žele djecu i trudnica ostvaruje se u Centru, u Savjetovalištu za pitanje braka i porodice Maglaj ( u daljem tekstu: Savjetovalište).

2) Korištenje usluge Savjetovališta ostvaruje se na način i po postupku koji se utvrdjuje općim aktom Centra, kojeg donosi organ upravljanja  Centra.

3) Korištenje usluge Savjetovališta ostvaruje se bez plaćanja naknade.

4) Sredstva za rad savjetovališta planiraju se u finansijskom planu Centra, a obezbjedjuju u budžetu Općine.

5) Subvencije poticaja željenih trudnoća ostavaruju se kroz poticaje za vantjelesnu oplodnju u Budžetu općine Maglaj.

6) Poticaji proširenja porodica se također ostvaruju kroz dopunska prava novčanih podrški natalitetu iz Budžeta općine Maglaj.

1.2. Smještaj djece uz osiguranu ishranu u ustanovama predškolskog odgoja

Član 33.

(Smještaj djece)

Pravo na smještaj djece uz osiguranu ishranu u ustanovama predškolskog odgoja, 
je pravo na subvenciju u 100% iznosu troškova smještaja i ishranu djeteta predškolskog uzrasta u predškolskoj ustanovi.
Član 34.

(Djeca predškolskog uzrasta) 

Pravo iz člana 33. ove Odluke mogu ostvariti djeca predškolskog uzrasta i to:

1. djeca korisnika stalne novčane pomoći;

2. djeca  smještena  u drugoj porodicu;

3. djeca iz porodice u kojoj živi dijete ili odrasla osoba ometena u psihičkom  ili fizičkom razvoju;

4. djeca ometena u psihičkom ili fizičkom razvoju;

5. djeca čiji je razvoj ometen porodičnim prilikama;

6. djeca iz porodica koje se nalaze u stanju socijalne potrebe, a prema procjeni socijalnih radnika.
1.3. Osiguranje jednog obroka u vrijeme nastave u školama osnovnog obrazovanja

Član 35.

(Subvencije obroka školske djece)

Pravo na osiguranje jednog obroka u vrijeme nastave u školama osnovnog obrazovanja je pravo na subvenciju 100% cijene obroka koje se djeci daje za vrijeme nastave.

Član 36.

(Ostvarivanje prava)

Pravo iz člana 35. ove Odluke mogu ostvariti djeca osnovnoškolskog uzrasta:

1. korisnika stalne novčane pomoći;

2. na smještaju u drugoj porodici;

3. iz porodice u kojoj živi dijete ili odrasla osoba ometena u psihičkom ili fizičkom razvoju;

4. djeca ometena u psihičkom ili fizičkom razvoju;

5. djeca čiji je razvoju ometen porodičnim prilikama i

6. djeca iz porodica koje se nalaze u stanju socijalne potrebe.

IV – POSTUPAK ZA OSTVARIVANJE PRAVA IZ SOCIJALNE ZAŠTITE I ZAŠTITE PORODICE SA DJECOM

Član 37.

(Supsidijarna primjena ZUP-a)

U postupku za ostvarivanje prava po ovoj Odluci primjenjuju se i odredbe Zakona o 

upravnom postupku BiH, ako nije drugačije odredjeno ovom odlukom.

Član 38.

(Pokretanje postupka) 

Postupak za ostvarivanje prava pokreće se na zahtjev lica u stanju socijalne 

potrebe, odnosno njegovog zakonskog zastupnika, a može se pokrenuti i po službenoj dužnosti.

Član 39.

(Rješavanje po žalbi)

1) O pravima utvrdjenih ovom Odlukom u prvom stepenu rješava JU Centar za socijalni rad Maglaj ( U daljem tekstu: Centar).

2) Resorna služba Općine nadležna je za rješavanje po žalbi protiv prvostepenog rješenja, kojim je utvrdjena obaveza finansiranja iz sredstava budžeta Općine. 

Član 40.

(Prilog zahtjevima)

1) Lica koja podnose zahtjev za ostvarivanje prava , dužna su uz zahtjev pribaviti i priložiti sljedeću dokumentaciju ( originale ili ovjerene fotokopije) kojom dokazuju stanje socijalne potrebe, odnosno potrebu zaštite porodice u osnovnim pravima propisanih Zakonom i ovom Odlukom i to na obrascu kojeg propisuje nadležno kantonalno ministarstvo za socijalnu zaštitu :

a) Zahtjev;

b) Lična karta podnosioca zahtjeva;

c) Prijava prebivališta – boravišta podnosioca zahtjeva;

d) Kućna lista;

e) Rodni list ( za sve članove domaćinstva);

f) Medicinska dokumentacija za lica mladja od 60 g. ( žene) ili 65 g. ( muškarci);

g) Potvrda za djecu o redovnom pohadjanju škole;

h) Dokazi o prihodima domaćinstva ( uvjerenje o visini plaće, ček od penzije, uvjerenje da nisu korisnici prava po osnovu boračko-invalidske zaštite, civilnih žrtava rata i drugi dokazi o prihodima;

i) Uvjerenje o poreskom zaduženju;

j) Uvjerenje o katastarskom prihodu;

k) Potvrda nadležnog organa da podnosilac zahtjeva ili članovi domaćinstva nsiu vlasnici automobile ili drugog motornog vozila;

l) Dokaz o kvadraturi stambene površine;

m) Račun za centralno grijanje ili račun za vodu i kanalizaciju;

n) Dokaz o vlasništvu ili vanknjižnom vlasništvu stambene jedinice ( zemljišno-knjižni izvadak, katastarski izvadak, darovni ugovor, ugovor o kupovini stambene jedinice, ovjeren od strane nadležne institucije, gradjevinska dozvola, potvrda nadležnog općinskog organa da je podnesen zahtjev za legalizaciju bespravno izgradjene stambene jedinice, zahtjev općinskog suda za pokretanje ostavinskog postupka za stambenu jedinicu koju koristi neko od zakonskih nasljednika.);

o) Potvrda o nezaposlenosti ( za članove domaćinstva koja nisu u random odnosu).

2) Centar će po službenoj dužnosti od nadležnih organa koji vode službene evidencije, pribavljati relevantne dokaze za ostvarivanje prava po ovoj odluci, ako će to brže i lakše učiniti nego da ih stranka pribavlja sama. 

3) Centar je dužan da zainteresovanim licima učini dostupnim obrasce za podnošenje zahtjeva za ostvarivanje prava po ovoj odluci, uključujući i upute o dokazima koje će Centar prikupljati po službenoj dužnosti, kao i dokaze koji su potrebni za svako pojedinačno pravo po ovoj odluci.

4) Općina Maglaj je dužna propisati obrasce uz minimalno prilaganje dokumentacije koja je propisana Kriterijima za socijalno ugrožene kategorije stanovništva za ostvarivanje prava iz dopunskih prava .

Član 41.

(Prijava promjena) 

Korisnici su dužni prijaviti svaku nastalu promjenu koje je od uticaja za ostvarivanje ovoga prava u roku od 15 dana od dana nastanka promjene. 

V – Obezbjedjivanje sredstava za realizaciju prava na socijalnu zaštitu i zaštitu porodice sa djecom

Član 42.

(Finansijska sredstva) 

1) Finansijska sredstva za realizaciju prava iz socijalne zaštite i zaštite porodice sa djecom,  obezbjedjuju se u Budžetu općine Maglaj, izuzev:

a) sredstava za finansiranje prava na stalnu novčanu pomoć koje se finansira iz budžeta Kantona u iznosu od 60%, a ostatak iz budžeta općine Maglaj od 40%

b) sredstva za finansiranje prava na usluge kućne njege i pomoći u kući koja se obezbjedjuju iz sredstava budžeta općine Maglaj sredstava korisnika ili sredstava drugog pravnog ili fizičkog lica koje je preuzelo tu obavezu za korisnika.

2) Materijalne troškove u izvršavanju ove odluke Centar planira u okviru svojih godišnjih finansijskih planova.

3) Korisnici pravasami snose troškove koje prouzrokuju u postupku ostvarivanja i korištenja prava.

VI – Prelazne i završne odredbe 

Član 43.

(Obrasci) 
1) U roku od 60 dana od dana stupanja na snagu ove Odluke resorna služba Općine će:

1. propisati obrasce za podnošenje zahtjeva za ostvarivanje prava po ovoj odluci za dopunska prava koja se ostvaruju na osbnovu objavljenih Kriterija u Službenim novinama općine Maglaj a ostvaruju se putem nadležne Općinske Službe  
2) Osnovna prava  prava koja se ostvaruju putem  JU Centar za socijalni rad podnose se na  obrascima  propisanim od strane  kantonog ministarstva. 
Član 44.

(Prestanak prava) 

Prava utvrdjena ovom Odlukom prestaju kad prestanu okolnosti koje su bile od uticaja za njihovo priznavanje.
Član 45.

(Okončanje započetih postupaka)
Postupci za priznavanje prava započeti prije donošenja ove odluke, a koji nisu završeni okonćat će se po odredbama ove Odluke.
Član 46.

(Ostvarivanje prava)

1)Prava iz ove odluke mogu ostvariti lica, odnosno porodice, koji imaju prebivalište, odnosno boravište na području općine Maglaj.

2)Izuzetno, prava iz socijalne zaštite po ovoj odluci mogu ostvariti i lica iz drugih općina Zeničko-dobojskog kantona, pod uslovima predvidjenih članom 144. Zakona i ovom odlukom (lica u skitnji  koja se zateknu na području općine Maglaj ili iz nekih drugih razloga )

3)Zavisno od mogućnosti Općine Maglaj i priliva sredstava u Budžet općine Maglaj kroz dopunu ove Odluke mogu se proširiti kategorije lica korisnika prava iz oblasti socijalne zaštite .
Član 47.
(Primjena) 

Danom početka primjene ove Odluke prestaje primjena Odluke o sprovođenju socijalne zaštite i zaštite porodice s djecom na općini Maglaj. („Službene novine Općine Maglaj broj: 4/13).  
Član 48.
(Stupanje na snagu) 

Ova  Odluka stupa na snagu danom donošenja i objavit će se u „Službenim novinama Općine Maglaj.“ 
Broj: 02-05-1-                  /20

                       PREDSJEDAVAJUĆA    

Maglaj, 05.02.2020.godine








         Svjetlana Zamboni

   O b r a z l o ž e nj e
I Pravni osnov

Pravni osnov za donošenje ove Odluke sadržan je u člana 18. Statuta Općine Maglaj (“Službene  novine Općine Maglaj, broj 8/07,3/08 i6/08) i člana 102. Poslovnika o radu vijeća Općine ( “Službene  novine Općine Maglaj, broj: 1/09 i 1/¸13), a u vezi sa članom 29. i 72. Zakona o socijalnoj zaštiti, zaštiti civilnih žrtava rata i zaštite porodice sa djecom ( “Službene novine ZE-DO kantona”, broj: 13/07i 13/11, 3/15 i 2/16) kao i Kriterijima nadležne općinske službe te Pravilima MDD Merhamet  kao i Odlukama Crvenog križa općine Maglaj 

II Razlozi za donošenje
Ogledaju se u potrebi lokalnog stanovništva u smislu prilagođavanja i pojednostavljivanja procedura radi što efikasnije uspostave prava i omogućavanja korištenja istih za lica u stanju socijalne potrebe. 

III  Finansijska sredstva
Za obezbjeđenje provođenja ove Odluke predviđena su finansijska sredstva i nisu potrebna  dodatna sredstva  
Maglaj, 05.02.2020. godine
       Obrađivač:
                                                                                                  RADNA GRUPA 
                                                                                        Eldina Mehinagić, predsjednik/ca 
